
	Հայաստանի Հանրապետության ֆինանսների նախարարության 2020 թվականի հունիսի 22-ի թիվ  01/8-2/9166-2020  գրություն
	

Առարկություններ չկան

	

Ընդունվել է ի գիտություն
	





	Հայաստանի Հանրապետության արդարադատության նախարարության 2020 թվականի հուլիսի 7-ի թիվ 01/27.1/14720-2020 գրություն
	«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության  որոշման նախագծի հիմնավորման համաձայն՝ N 7 հավելվածում ներառված գնման առարկաները մեկ անձից գնման ընթացակարգով ձեռք բերելու գնման ձև է սահմանվել՝ հիմք ընդունելով  «Գնումների մասին» ՀՀ օրենքի 23-րդ հոդվածի 1-ին մասի 4-րդ կետը և ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» 526-Ն որոշման 23-րդ կետի 1-ին ենթակետը։ Այդ առումով անհրաժեշտ է նկատի ունենալ, որ «Գնումների մասին» ՀՀ օրենքի 23-րդ հոդվածի 1-ին մասի 4-րդ կետը սահմանում է, որ գնումը կարող է կատարվել մեկ անձից, եթե գնման գինը չի գերազանցում գնումների բազային միավորը, այսինքն՝ մեկ միլիոնը: Իսկ Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» 526-Ն որոշման 23-րդ կետի 1-ին ենթակետի համաձայն՝ գնման ընթացակարգը կազմակերպելիս, օրենքի 3-րդ բաժնով նախատեսված պայմաններից բացի, պետք է հաշվի առնել, որ եթե գնման գինը չի գերազանցում գնումների բազային միավորը, ապա գնումը կարող է կատարվել օրենքի 23-րդ հոդվածի 1-ին մասի 4-րդ կետի հիման վրա` անկախ գնման առարկան էլեկտրոնային աճուրդով կամ կենտրոնացված եղանակով կամ փակ պարբերական մրցույթով իրականացվող գնումների ցուցակում ներառված լինելու հանգամանքի: Մինչդեռ, Նախագծի 7-րդ հավելվածով գումարի չափը նախատեսված է 7,634.0 հազար ՀՀ դրամ, ինչը չի համապատասխանում վերոնշյալ իրավական ակտերով սահմանված պահանջին:
	Չի ընդունվել

«Գնումների մասին» ՀՀ օրենքի 23-րդ հոդվածի 1-ին մասի 4-րդ կետի և ՀՀ  կառավարության «Գնումների գործընթացի կազմակերպման  կարգի» մասին  2017 թվականի  մայիսի 4-ի N 526-Ն որոշման 23-րդ կետի 1-ին ենթակետի համաձայն՝ գնումը կարող է կատարվել մեկ անձից, եթե գնման գինը չի գերազանցում գնումների բազային միավորը, այսինքն մեկ միլիոն դրամը:
      Միևնույն ժամանակ,  ՀՀ կառավարության 2017 թվականի ապրիլի 13-ի «Գնումների պլանի ձևը, դրա լրացման, հաստատման և հրապարակման կարգը հաստատելու մասին»  N 390-Ն որոշման  3-րդ հավելվածի 2-րդ կետի 2-րդ ենթակետով սահմանվում է. «... գնման ձևը լրացնելիս  հաշվի է առնվում, որ գնման գինն անվանացանկի երկրորդ մակարդակում նշված ապրանքների, աշխատանքների և ծառայությունների խմբերի հանրագումարն է.»: Միևնույն ժամանակ, նույն որոշման 4-րդ հավելվածի 1-ին կետի 2-րդ ենթակետում  պարզաբանվում է, որ «երկրորդ մակարդակը` խումբը, ցույց է տալիս բաժնում ապրանքի, աշխատանքի կամ ծառայության անվանախումբը (XXX00000)», այսինքն  «գնման գինը չի գերազանցում գնումների բազային միավորը» եզրույթը նշանակում է, որ գնումների պլանում ներառված ԳՄԱ կոդերի առաջին երեք նիշերով խմբավորված ապրանքների, ծառայությունների և աշխատանքների գների հանրագումարը չի գերազանցում գնումների բազային միավորը՝ 1 միլիոն դրամը:
Հետևաբար, ներկայացված կառավարության որոշման նախագծում ներառված ապրանքների գնման ձևը սահմանվել է մեկ անձի ընթացակարգով, քանի որ վերոնշյալ ապրանքներից յուրաքանչյուրի ԳՄԱ ծածկագրի և Ծառայության գնումների պլանի բոլոր ԳՄԱ ծածկագրերի առաջին երեք նիշերով խմբավորված ապրանքների գների հանրագումարները չեն գերազանցում  գնումների բազային միավորը:
	



